
Rektor

Fjalé né komemoracionin pér Prof. Asoc. Dr. Arben Dérmaku

Té nderuar té pranishém,

Sot na ka tubuar pikéllimi i thellé pér vdekjen e hershme té
kolegut tané€, njé kohé edhe udhéheqésit tané, Prof. Asoc. Dr.
Arben Dérmaku.

Ju shprehé ngushéllimet e mia mé té thella, né radhé té paré
familjaréve té tij, pastaj kolegéve té punés, komunitetit té
ekonomistéve té Kosovés dhe gjithé shokéve té tij.

Professor Arben Dérmaku ka gené njé prej ekonomistéve mé té
miré té Kosovés, profesor né Fakultetin Ekonomik té Universitetit
té Prishtinés. Eshté autor i disa librave nga fusha e ekonomisé,
shumé punimeve shkencore dhe pjesémarrés i shumé
konferencave shkencore kombétare e ndérkombétare.

Ai ka gené i pérkushtuar né punén prej pedagogu. Mjafton té
pérmendim faktin se ai ka mentoruar disa qindra tema bachelor,
mbi pesédhjeté kandidaté né tema masteri dhe dy kandidaté né
doktoraté. Pér moshén e tij, ky éshté kontribut shumeé i gmuar.



Ai ka gené edhe nxités i reformimit dhe modernizimit té arsimit
té larté né Kosoveé dhe ka dhéné kontribut té ¢muar né zhvillimin
e jetés e té kulturés akademike. Né periudha té vecanta, ai e ka
ndjeré pérgjegjésiné publike dhe ka gartésuar opinionin publik,
pérmes shkrimeve té botuara né gazetat tona.

Por, pér UKZ, profesor Arben Dérmaku njihet dhe mbahet né
mendje né njé pérmaseé tjetér: ai ka dhéné kontribut té madh né
themelimin dhe né zhvillimin e hapave té paré té Universitetit
“Kadri Zeka” né Gjilan.

Ka gené kryetar i Késhillit pér Themelimin e Universitetit Publik
né Gjilan né vitin 2013, ushtrues detyre i Rektorit deri né vitin
2014 dhe anétar i Késhillit Drejtues té kétij universiteti deri né
vitin 2017.

Ideté e tija, punén e tij té palodhshme dhe vizionin pér
Universitetin toné, edhe sot e sheh gjithandej universitetit.
Vullneti i tij pér ta ngritur Universitetin né rangun e
universiteteve botérore do té jeté shembull gé duhet ndjekur pér
té gjithé ne.

Profesor Arbeni ka gené i pérkushtuar edhe pér familjen e tij.
Secili gé ka pasur shogéri me té i di tregimet e tija té gjalla pér
djalin e tij Donin, té cilin e rritte me plot dashuri e pasion. Kjo
déshmon qasjen e tij humaniste ndaj jetés dhe shoqgérisé.

Vdekja e hershme e ndau nga mesi yné, por kontributi dhe
rezultati i punés sé tij do té vazhdojé te zhvillohet me ne.

Pusho né pérjetési i nderuari kolegu dhe miku yné Arben!

Gjilan, mé 14.01.2021



